
6. Eranskinak 

1. Eranskina. Glosategia 

Generoa: Gizarte- eta kultura-eraikuntza bat da. Gizarte bakoitzak sexu bakoitzari, hau 

da, gizonei edo emakumeei, berezkotzat esleitzen dizkion sinesmenek, nortasunaren 

ezaugarriek, jarrerek eta sentimenduek osatzen dute generoa (Rodríguez, 2016, 

Rodriguezek eta Facalek aipatua, 2019). 

Sexua: Sexua eraikuntza naturala da. Sexua pertsona jakin baten ezaugarri genetikoek eta 

biologikoek osatzen dute eta ezaugarri sexual horien bidez, pertsonak biologikoki gizon 

edo emakume gisa bereizten dira. Nahiz eta sexu hau gehienetan bitarra izan, MOE 

(Munduko Osasun Erakundea)-ren arabera, munduko pertsonen %1-a ezaugarri biologiko 

maskulino eta femeninoekin jaiotzen da. Azken hauei intersexual izena ematen zaie 

(Herrero eta Pérez-Cañaveras, 2007; Rocal eta Raboso, 2013). 

Heteroaraua: Heteroaraua heterosexualitatea sexualitate normal eta natural gisa ezartzen 

duen erregimen sozial eta kultural tradizionala da. Hau da, azken hau, gizarteko pertsona 

guztiak heterosexualak direla edo heterosexualitatea gizakiaren egoera lehenetsia dela 

uste duen sistema da (Stee-eilas, 2015).  

Sistema bitarra: Gure gizartean ezarrita dagoen sistema honek pertsonak bi sexutan 

banatzen ditu; alde batetik, gizonak, eta bestetik, emakumeak. Beraz, sistema bitarrak 

aurreko bi kategoria hauetatik kanpo dauden horiek baztertzen ditu. Izan ere, eredu bitar 

honetan sexua, generoa eta sexualitatea, konkordantzian, elkarri lotuta daude (Stee-eilas, 

2015). 

Heterosexuala: Pertsona batek bere genero ezberdineko pertsonekiko harreman 

afektiboa, emozionala eta sexuala sentitzeari esaten zaio, pertsona horiekin harreman 

intimoak eta sexualak mantentzeko nahia izanik  (Oficina del Alto Comisionado para los 

Derechos Humanos, 2013). 

Homosexuala: Pertsona batek bere genero berdineko pertsonekiko harreman afektiboa, 

emozionala eta sexuala sentitzeari esaten zaio, pertsona horiekin harreman intimoak eta 

sexualak mantentzeko nahia izanik. Lesbiana terminoak orokorrean emakumezkoen 

homosexualitatea zehazten du; gay terminoa, aldiz, gizonezkoen homosexualitateari 

erreferentzia egiteko erabiltzen da (Oficina del Alto Comisionado para los Derechos 

Humanos, 2013). 

Bisexuala: Pertsona batek bai bere genero ezberdineko, bai bere genero berdineko 

pertsonekiko harreman afektiboa, emozionala eta sexuala sentitzeari esaten zaio, pertsona 

horiekin harreman intimoak eta sexualak mantentzeko nahia izanik (Oficina del Alto 

Comisionado para los Derechos Humanos, 2013). 

2. Eranskina. Irakasleari bideratutako Sentitzen zarena zara material 

didaktiko berritzailearen gida 

1. Sarrera 

Sentitzen zarena zara gizarteko sexu-aniztasuna hezkuntza eremuan ikusgarri 

bihurtzeko material didaktiko berritzaile bat da. Beraz, aurreko helburua lortzeko, oinarria 

transgenero gaian jarrita dauka. Horretarako, webgune bat diseinatu da joko gisa. 

Ondorengo estekan topa dezakezu: https://alajazne.wixsite.com/sentitzenzarenazara. 

Bertan, ikasleek transgeneroen inguruko jarduera desberdinak aurkituko dituzte, baita 

gaiari lotutako baliabideak ere eskuragarri izango dituzte. 

2. Helburuak, konpetentziak eta edukiak 

Material didaktiko berritzaile honen helburuak, konpetentziak eta edukiak, Oinarrizko 

Hezkuntzako Curriculuma oinarrian hartuz zehaztu dira (Eusko Jaurlaritzako Hezkuntza, 

Hizkuntza Politika eta Kultura  Saila, 2015). 

2.1. Helburuak 

Material digital berritzaile honen helburu orokorra, ikasleak gizarteko transgeneroen 

presentziaz ohartzea eta azken hauen nortasuna ezagutzea eta errespetatzea da. Hala ere, 

azken hau lortzeko, bestelako helburu zehatz batzuk eskuratu behar dira prozesuan zehar: 

 Sexu-aniztasunaren inguruko kontzeptuak eta ezagutzak argitasunez ezagutzea 

eta ulertzea, sexu aniztasunarekiko jarrera baikorra garatuz. 

 Transgenero eta hortaz, sexu-aniztasunetik abiatuta, gizartean dagoen 

aniztasunaz ohartzea, dibertsitatea era positiboan baloratuz. 

 Norberaren nortasuna, ezaugarriak eta esperientziak ezagutzeaz gain, besteenak 

ere onartzea eta errespetatzea. 

 Gizabanakoen arteko elkarbizitza lasaia eta egokia ahalbidetzeko, eguneroko 

bizitzan gizarte-trebetasunak eta bizikidetza-arauak oinarri izatea. 

2.2. Konpetentziak 

OINARRIZKO DIZIPLINA BARNEKO KONPETENTZIAK 

Konpetentzia sozial eta zibikoa  

Material digital honetan konpetentzia sozial eta zibikoa garatzen da nagusiki. Izan ere, ikasleei 

bakoitza banakako pertsona dela eta gizartean beste pertsona batzuekin bizi behar dutela 

ulertarazi nahi zaie, gizarteaz jabetuz eta horrek dakartzan aniztasuna onartuz. Gainera, 

https://alajazne.wixsite.com/sentitzenzarenazara

material digitalaren bidez gizarte-egoera errespetatzea lortu nahi da, konpromisoa izanda eta 

elkartasuna adierazita. Beraz, ikasleek giza eskubideetan oinarritutako ezagutzak, trebetasunak 

eta jarrerak eskuratuko dituzte;  hauek gaur egungo bizitza kolektiboa eta anitza ulertzeko eta 

demokraziazko eta bakezko elkarbizitza errazteko beharrezkoak direlako. 

OINARRIZKO ZEHAR-KONPETENTZIAK 

Hitzezko eta hitzik gabeko komunikaziorako eta komunikazio digitalerako konpetentzia 

Hitzezko, hitzik gabeko eta komunikazio digitalerako konpetentzia, alde batetik, ikasleek 

idatzizko komunikazio ulerkor, jariokor, autonomo, sortzaile eta eraginkorra ahalbidetzean 

lantzen da. Beste alde batetik, informazioaren eta komunikazioaren teknologia modu kritiko, 

eraginkor eta seguruan erabiltzean eskuratzen da, ikasteko eta gizartean parte hartzeko 

xedearekin. 

Ikasten eta pentsatzen ikasteko konpetentzia 

Ikasteko eta pentsatzeko konpetentzia, transgenero gaiaren inguruan eskuratutako informazioa 

aurkeztearekin eta erresgistratzearekin batera, azken ezagutza hau ulertzean eta interpretatzean 

(pentsamendu analitikoa eta kritikoa) sustatzen da. Horrez gain, konpetentzia hau gaiari 

lotutako ideiak sortzean, hautatzean eta adieraztean (pentsamendu sortzailea), baita baliabide 

kognitiboen erabilera estrategikoa egitean ere lantzen da, ikasitakoaz baliatuz eta beste egoera 

batzuetara transferituz. 

Elkarbizitzarako konpetentzia 

Elkarbizitzarako konpetentzia ikasleek norberaren sentimenduak, pentsamenduak eta nahiak 

modu asertiboan adierazi ez ezik, besteenak ere ezagutu eta errespetatzen dituztenean garatzen 

da. Gainera, konpetentzia hau giza eskubideen oinarrian dauden printzipio etikoak eta 

elkarbizitzaren oinarri diren arauak betetzean eskuratzen da. 

Ekimenerako eta espiritu ekintzailerako konpetentzia 

Ekimenerako eta espiritu ekintzailerako konpetentzia ideiak edo proiektuak sortzean eta hauen 

bideragarritasuna aztertzean lantzen da; baita planifikatutako ekintzak gauzatzean eta haien 

baliagarritasuna ondorioztatzean ere. Horrez gain, konpetentzia hau egindako ekintzak 

ebaluatzean eta haien berri ematean sustatzen da.  

Norbera izaten ikasteko konpetentzia 

Konpetentzia hau ikasleek batez ere hizkuntza digitala, ikaskuntza-prozesuak eta estilo 

kognitiboa autorregulatzean garatzen da, baita emozioak, sexu-nortasuna, motibazioa eta 

portaera sozial eta morala kontrolatzean ere. Amaitzeko, prozesuan zehar norberaren erabakien 

eta betebeharren ardura hartzean, norbera izaten ikasteko konpetentzia indartzen da. 

2.3. Edukiak 

 Transgeneroa eta honi lotutako edukiak eta informazioa identifikatzea, ulertzea, 

gordetzea eta berreskuratzea. 

 Ezagutzak adieraztea, argudioak azaltzea eta arrazoiak ematea. 

 Erantzukizun pertsonala eta soziala garatzea. 

 Transgeneroekiko diskriminazio eta bidegabekeria soziala esanbidez baztertzea. 

 Gizarteko kide guztiekiko elkartasuna sustatzeko bizikidetza-arauak, prozedurak 

eta jarrerak eskuratzea.  

3. Nori zuzenduta 

Proposamen didaktiko berritzaile hau Lehen Hezkuntzako 6. mailako ikasleei 

zuzenduta dago. Izan ere, alde batetik, heldutasun maila bat behar da gizarteko aniztasuna 

ezagutzeko, ulertzeko eta gaiaren gaineko gogoeta egin ahal izateko. Beste alde batetik, 

ezarritako helburuak lortzeko, ikasleek gaitasun kognitiboa ahalik eta garatuen izan behar 

dute, irakurmen, idazmen eta entzumen gaitasunak oinarrizkoak eta nahitaezkoak izanik 

edukiak ulertzeko. Azkenik, baliabidea digitala denez, IKT-en erabilera arduratsua eta 

egokia ezinbestekoa da; beraz, ikasleek berariazko trebetasunak garatuta izan behar 

dituzte jarduerak aurrera eramateko eta material honen xedea lortzeko.  

4. Metodologia  

Sentitzen zarena zara material digital berritzailea da, non ariketez gain, bestelako 

baliabide dinamiko, pedagogiko eta ludiko desberdinak ere eskuragarri dauden. Azken 

hauetan, ikasleen motibazioa eskuratzeko asmoz, musika eta irudi deigarrien presentzia 

nabarmena da. Izan ere, ikasleak materialarekiko motibatuta egoteak gaiarekiko arreta eta 

interesa piztea dakar, ikaskuntza-helburua lortzeko beharrezkoa izanik.  

Proposamen hau aurrera eramateko, ezinbestekoa da IKT-en erabilera. Gailu digitalen 

artean ordenagailua erabiltzea gomendatzen da, baliabideak eta ezagutzak argitasun 

gehiagorekin ikusi ahal izateko. 

Ildo beretik, webguneko jarduerak era digital batean burutzeaz gain, ikasleek era 

pribatu batean landuko dituzte azken hauek. Gomendagarria da ikasleek lana era 

autonomoan egitea, ikasle bakoitzak bere usteak eta ekarpenak askatasunez azaleratu ahal 

izateko. Izan ere, gaur egungo gizartean, ikasle askok haien sentimenduak eta emozioak 

partekatzeko zailtasunak izan ditzakete, gizartearen gaitzespena pairatzeko beldurrez. 

Beraz, indibidualtasuna oinarrizko baldintza izanik, giro egoki bat bermatzea ere 

garrantzitsua da. Hau da, errespetua ezinbesteko balioa izan beharko da, elkartasuna eta 

lasaitasuna aurreko ingurunea ahalbidetzeko ere funtsezkoak izanik. Material honetan 

ikasleen arreta eta ulermena gaitasun nabarmenak izango dira, eskuratutako ezagutza 

horiek burutu beharko dituzten ariketetan modu eraginkor batean aplikatzeko. 

Horrez gain, material digital honen bidez lortu nahi diren helburuak lortzeko eta 

ikaskuntza-garapen bat eskuratzeko, ikasleek denbora nahikoa izatea funtsezkoa da. Hori 

dela eta, jolas honek gutxi gora behera 3 orduko iraupena duela berretsi da.  

Jokoa osatzen duten baliabide guztiak euskaraz daude, material didaktiko hau Euskal 

Autonomia Erkidegoan erabiltzeko pentsatuta dagoelako. Hortaz, ikasleek ere hizkuntza 

berdina oinarrian izan beharko dute jarduerei erantzutean.  

5. Proposamen didaktiko berritzailearen deskribapena  

Sentitzen zarena zara ikasleak gizarteko sexu-aniztasunaren inguruan errespetuz 

hazteko eta hezteko material didaktiko berritzaile bat da. Hala ere, bertan transgenero gaia 

ez ezik, eskuma eta ezkerra norabideak hautatuz edo aurrera jarraitzeko botoia sakatuz, 

kolektibo honen inguruko alderdi desberdinak ere lantzen dira. Hau da, material honek 

transgenero gaia ataza desberdinetan banatzen du. Hortaz, azken honek irakasleari 

interesatzen zaion azpigaia jorratzeko askatasuna ematen dio, gaia osotasunean landu 

beharrean, alderdi batean oinarritutako ikaskuntza-garapen zehatzago bat lortuz.  

Beraz, transgenero gaiaren ikaskuntza sustatzeko webgunea 15 ariketa desberdinez 

osatuta dago, nahiz eta soilik horietako 10 burutzen diren norabide bakoitzetik joanda (1. 

eranskina). Horrez gain, kontzeptu edo eduki zehatz batzuk ulertzeko, azalpen, bideo eta 

baliabide desberdinak ere eskuragarri daude webgunean. Hori dela eta, ariketak 

garatzean, entzungailuek berariazko garrantzia izango dute, ikasle guztiek ez dutelako 

erritmo berdina jarraituko ezta ikus-entzunezko material berdina izango ere.  

Ildo beretik, aipatzekoa da, ariketetan erantzun desegokia aukeratzerakoan, jarduera 

guztiek berriro saiatzeko aukera, aukera egokia edo erantzunaren inguruko azalpen bat 

eskaintzen dutela, ikasleei ikaskuntza osagarri bat ahalbidetzeko. 

Jarduerekin hasteko, webgunean sartu orduko, Sentitzen zarena zara webgunearen 

sarrera orria eskuragarri dago. Bertan, batez ere, burutuko den gaia eta lortu beharreko 

erronka ezagutzeko informazioa ahalbidetzen da. 

 

1. Irudia. Sentitzen zarena zara webgunearen sarrera orria 

Sentitzen zarena zara botoia sakatuz gero, webgunearen testuingurua eta arauak 

agerian geratzen dira, modu horretan transgeneroen errealitatean sartzen hasteko aukera 

emanez. Gainera, ikasleei materialaren funtzionamendua azaltzen zaie; hau da, eskuma-

ezkerra aukeraketaren arabera jarduera desberdinak burutuko dituztela, nahiz eta 

oinarrizko edukia bi norabideetatik joanda berdina izan. Horrez gain, batzuetan, aurrera 

jarraitzeko aukera baino ez dago. Aipatzekoa da, zenbait kasutan eskuma edo ezkerra 

botoia sakatzean, ibilbidea eten egiten dela. Hortaz, kasu horietan, itzuli botoiaz baliatuz, 

ikasleek ibilbidearen beste norabidea hautatu beharko dute jarduerak egiten jarraitzeko. 

Dena den, ikasleek kasu horietan soilik izango dute atzera bueltatzeko aukera. 

2. Irudia. Webgunearen testuingurua eta arauak 

5.1. Oinarrizko kontzeptuak: Sexua eta generoa 

Has zaitez! botoia sakatuz gero, material digital berritzaile honen lehenengo ataza 

lantzen da: sexua eta generoa. Izan ere, aurretik azaldu bezala, transgeneroen inguruko 

alderdi desberdinak lantzen dira webgune honetan, sei zehatz-mehatz. Beraz, lehenengo 

atal hau aurrera eramateko, ikasleek hiru zeregin burutuko dituzte. Hasteko, ikasleek 

sexua eta generoaren arteko desberdintasuna ulertu beharko dute, ondoren gai nagusia 

garatu ahal izateko, azken bi kontzeptu hauek gaiaren oinarria baitira. Horretarako, 

ikasleek jada sortutako Sexua eta generoa desberdintzen abestia entzun beharko dute 

(https://drive.google.com/file/d/1KwT8Wa2j5I91WBYQvYnqpePB5pepJYO0/view?usp=sharin

g).  

 

 

 

 

 

 

3. Irudia. Sexua eta generoa desberdintzen abestia 

Ikasleek nahi duten guztietan entzun ahal izango dute abestia, oinarrizko kontzeptu 

horiek ulertzea eta barneratzea ezinbestekoa baita. Dena den, aurreko hauek indartzen 

jarraitzeko, ikasleek Sexua eta generoa berdina al da? jarduera aurrera eramango dute. 

https://drive.google.com/file/d/1KwT8Wa2j5I91WBYQvYnqpePB5pepJYO0/view?usp=sharing
https://drive.google.com/file/d/1KwT8Wa2j5I91WBYQvYnqpePB5pepJYO0/view?usp=sharing

Bertan, sexua eta generoaren inguruko bideo bat ikusiko dute eta tarteka galdera batzuk 

erantzun beharko dituzte. 

 
4. Irudia. Sexua eta generoa berdina al da? jarduera 

Alderdi hau lantzeko azken jarduerari dagokionez, ikasleek egiten duten aukeraketaren 

arabera, Nor da nor? edo Ba al dakizu nor naizen? jolasa burutuko dute. Izan ere, aipatu 

den bezala, jarduerek izen eta formatu desberdina izan arren, garatutako edukia berdina 

edo oso antzekoa izaten da. Bertan, ikasleek pertsona desberdinen irudiak eta izenak 

ezagututa eta sexua eta generoaren inguruko pistak oinarri izanda, deskribatzen den 

pertsonaia asmatu beharko dute.  

 
5. Irudia. Nor da nor? jarduera 

6. Irudia. Ba al dakizu nor naizen? jarduera 

5.2. Transgeneroa 

Behin ikasleek generoa eta sexua bereizten dituztela, gai nagusiaren lanketa garatzen 

hasiko dira hiru jardueren bidez. Lehenengoan, aukeratutako norabidearen arabera, 

Munduak guztiontzat beharko luke bideoa ikusiko dute (Eta zer da transgeneroa 

jarduera), edo aldiz, bideoa ikusi beharrean, istorio berdinaren komikia irakurriko dute 

(Transge...zer? ariketa). Ondoren, aurretik entzundakoaren edo irakurritakoaren inguruko 

galdera batzuk erantzungo dituzte, transgenero terminoa ezagutzeko gai diren 

egiaztatzeko.  

 
7. Irudia. Eta zer da transgeneroa? jarduera 

8. Irudia. Transge...zer? jarduera 

Jarraian, aurreko jardueran landutako transgenero kontzeptuaren ikasketa 

egiaztatzeko, ikasleek Inguratzen gaituen gizartea ezagutzen jarduera burutuko dute. 

Ariketa honen gaitasun nagusia ulermena izango da; izan ere, ikasleek ordura arte 

ikasitako guztia azken jarduera honetara transferitu beharko dute. Hau da, jardueran 

agertutako pertsonaiak generoaren arabera neska edo mutil sailkatu beharko dira, baita 

transgeneroak direnak borobildu ere.  

 

9. Irudia. Inguratzen gaituen gizartea ezagutzen jarduera 

Hala ere, hurrengo atalera jarraitzeko prest dauden berresteko, edozein norabidetik 

abiatuta, ikasleek transgeneroen inguruko galdera bati erantzun beharko diote mailaz 

igarotzeko gai al zara? izenekoa. 

 

10. Irudia. Mailaz igarotzeko gai al zara? jarduera 

5.3. Transgeneroa eta transexuala 

Gaur egungo gizartean, transgenero eta transexual kontzeptuak askotan nahasten diren 

bi termino dira eta beraien erabilera okerrak min handia sortu dezake. Hori dela eta, eta 

ikasleei hitz bakoitzaren esanahia argitasunez azaltzeko, ikasleek irudi interaktibo bat 

ikusiko eta entzungo dute.  

 
11. Irudia. Irudi interaktiboa 

Ondoren, ulertutakoa praktikan jartzeko,  hizkera egokia garatu, ezkerretik joanda, 

edo sinonimoak al dira?, eskumatik joanda, jarduera burutuko da. Bertan, ikasleek Ur 

handiko telesaileko pasarte bat ikustearekin batera, transgenero eta transexual izatearen 

desberdintasuna finkatuko dute, jarraian galdera batzuei erantzunez.  

 
12. Irudia. Hizkera egokia garatu jarduera 

 
13. Irudia. Sinonimoak al dira? jarduera 

5.4. Orientazio sexuala 

Orientazio sexuala pertsona bakoitzak besteekiko duen erakargarritasuna da. Hala ere, 

askotan genero identitatea eta orientazio sexuala elkarri lotuta doazela uste da. Hori dela 

eta, ikasleei transgeneroen orientazio sexualaren inguruan zabalduta dagoen mito bat 

aurkeztuko zaie: transgenero gehienak homosexualak dira. Beraz, aurrekoaren 

errealitatea erakusteko, ikasleek sortutako Orientazio sexuala izeneko bideo bat ikusiko 

dute (https://www.youtube.com/watch?v=FlD_4_XjhWE). Bertako protagonista nagusia 

neska transgenero bat da eta bere esperientzia azaltzearekin batera, bera heterosexuala 

dela azaltzen du.  

https://www.youtube.com/watch?v=FlD_4_XjhWE

14. Irudia. Orientazio sexuala bideoa 

Ikasleek bideoa ikusi aurretik, bertan erabiltzen diren kontzeptuak argitasunez 

ulertzeko, azalpen didaktikoa botoia sakatuz gero, homosexual eta heterosexual 

terminoen inguruko azalpenak eskuragarri izango dituzte. 

 
15. Irudia. Azalpen didaktikoa   

Ikasleek lortutako ezagutzaz baliatuz, hurrengo jarduera egin beharko dute, ezkerreko 

norabidetik joanda, mitoak apurtzen edo eskumakotik joanda, egiaren bila deiturikoa. 

Bertan, egin behar desberdinak izango dituzte. Alde batetik, bikotearen partaide bat 

emanda eta bikotea heterosexuala edo homosexuala dela zehaztuta, ikasleek irizpide hori 

betetzeko behar den bikotearen bigarren partaidea aukeratu beharko dute. Bestetik, 

bikotea agertuta, heterosexuala ala homosexuala den asmatu beharko dute. Azkeneko 

jarduera, aldiz, alderantziz izango da; hau da, bikotea heterosexuala ala homosexuala dela 

jakinda, argibidean adierazitako bikotea zein den aukeratu beharko dute. Aipatzekoa da, 

hautaketa egiterako orduan, ikasleek bi aukera posible izango dituztela, bata okerra eta 

bestea egokia. 

16. Irudia. Mitoak apurtzen jarduera 

 
17. Irudia. Egiaren bila jarduera 

 

5.5. Transfobia 

Atal honetan, ikasleek gizartean gorputz ez normatiboekiko ematen den 

diskriminazioa landuko dute, azken hau transfobia deituz. Beraz, transfobiaren esanahiaz 

ohartzeko, ikasleek Ekairen istorioa ezagutuko dute egunkariko albiste baten bidez.  

18. Irudia. Ekairen istorioa 

Hortaz, gertutakoa irakurri ondoren, ikasleei honen inguruan hausnartzera 

gonbidatuko zaie Idatzi ezazu botoia sakatuz; horretarako, ikasleek Band plataforma 

erabiliko dute. Izan ere, bertan ikasleek haien ondorioak era pribatu batean partekatzeko 

aukera izango dute; hau da, soilik moduluaren administratzaileak onartzen dituen horiek 

izango dute sartzeko eta argitalpenak ikusteko aukera. Era horretan, ikasleak eta haien 

ekarpenak babesten dira. Bertan, ikasleek Ekairen laguna izateko edo laguntza emateko 

egingo zuketena azalduko dute, betiere errespetua oinarri izanda. 

 

19. Irudia. Transfobia: Ekai 

Jarraian, transfobia onartezina dela ikusgarri usteko, ezkerreko botoia sakatuta, 

ezjakintasunaren kontrako sendagaia: abestea ariketan, ikasleek Goazen telesaileko 

abesti batzuk entzungo dituzte. Ondoren, abesti horiek transmititu dituzten mezuak 

hautatu beharko dituzte, hauek errespetu eta elkarbizitza mezuak izanik. Ikasleek 

eskumako norabidetik joanda, jarduera berdina burutu beharko dute, baina 

bidegabekeriaren aurkako borroka guztion artean irabaziko dugu izenarekin. Beraz, 

modu horretan, bai transgeneroekiko, bai gizarteko pertsona guztiekiko errespetua 

beharrezkoa dela transmitituko zaie ikasleei, bizikidetza-arauak oinarri izatea funtsezkoa 

izanik elkarbizitza lasai eta onuragarri bat ahalbidetzeko. 

 
20. Irudia. Ezjakintasunaren kontrako sendagaia: abestea jarduera 

 

21. Irudia. Bidegabekeriaren aurkako borroka guztion artean irabaziko dugu jarduera 

5.6. Gaiaren orokortzea 

Azken atal honetan, ikasleek jada sexu-aniztasunari buruzko hainbat ezagutza izango 

dituzte eta azken jardueran lortutako mezu baikorretan oinarrituta, bai ezkerretik, bai 

eskumatik abiatuta, ikasleek mikroipuin bat idatzi beharko dute. Jarduera Band 

plataformaren bidez burutuko dute, Orain zure txanda da botoia sakatuz. Gaia azken hau 

izanda, bestelako ezaugarri guztiak haien esku egongo dira, hau da, pertsonaiak, espazioa 

eta denbora, besteak beste. Guztiak jaso eta irakurri ondoren, irabazle bat aukeratuko da, 

zeinak Jonek Jone izan nahi du liburua sari gisa jasoko duen. 

 
22. Irudia. Band: Mikroipuin lehiaketa 

 

6. Material osagarria 

Material digital honek hainbat ataletan ikasleek gaiaren inguruan ez ezik, bere 

gizartearen inguruan pentsaraztea ere eskatzen du. Beraz, proposamen hau hausnarketa 

bideratzeko material gisa ere proposatzen da. Izan ere, alde batetik, ikasleei euren 

nortasunaz edo genero identitateaz gogoeta egiteko eta azken hau zehazteko aukera 

ematen die. Bestetik, aldiz, ikasleek gizarteko aniztasuna era positibo batean baloratzeko 

parada agerian uzten du, errespetuan eta onarpenean oinarritutako bizitza kolektiboa 

ahalbidetuz. Hortaz, gaiaren inguruan hausnartzean, gaur egungo gizartean beharrezkoak 

diren balioak ere sustatzen dira, hala nola tolerantzia eta ulermena. 

7. Eranskinak 

7.1.  Eranskina. Jardueren eskema 

KOLOREAK TRANSGENERO GAIA LANTZEKO ATAZA DESBERDINAK 

 Oinarrizko kontzeptuak: sexua eta generoa 

 Transgeneroa  

 Transgeneroa eta transexuala izatearen desberdintasuna 

 Orientazio sexuala 

 Transfobia 

 Transgenero gaiaren orokortzea 

3. Eranskina. Sentitzen zarena zara material didaktiko berritzailearen 

jarduerak 

3.1. Eranskina. Sentitzen zarena zara webguneko sarrera orria 

3.2. Eranskina. Webgunearen testuingurua eta arauak 

3.3. Eranskina. Jardueren eskema 

KOLOREAK TRANSGENERO GAIA LANTZEKO ATAZA DESBERDINAK 

 Oinarrizko kontzeptuak: sexua eta generoa 

 Transgeneroa  

 Transgeneroa eta transexuala izatearen desberdintasuna 

 Orientazio sexuala 

 Transfobia 

 Transgenero gaiaren orokortzea 

3.4. Eranskina. Abestia: Sexua eta generoa desberdintzen 

Abestia: 

https://drive.google.com/file/d/1KwT8Wa2j5I91WBYQvYnqpePB5pepJYO0/view?usp

=sharing 

 

 

 

 

  

https://drive.google.com/file/d/1KwT8Wa2j5I91WBYQvYnqpePB5pepJYO0/view?usp=sharing
https://drive.google.com/file/d/1KwT8Wa2j5I91WBYQvYnqpePB5pepJYO0/view?usp=sharing

3.5. Eranskina. Sexua eta generoa berdina al da? jarduera 

3.6. Eranskina. Nor da nor? jarduera 

3.7. Eranskina. Ba al dakizu nor naizen? jarduera 

3.8. Eranskina. Eta zer da transgeneroa? jarduera 

3.9. Eranskina. Transge...zer? jarduera 

3.10. Eranskina. Inguratzen gaituen gizartea ezagutzen jarduera 

3.11. Eranskina. Mailaz igarotzeko gai al zara? jarduera 

3.12. Eranskina. Irudi interaktiboa 

3.13. Eranskina. Hizkera egokia garatu jarduera 

3.14. Eranskina. Sinonimoak al dira? jarduera 

3.15. Eranskina. Transexual eta transgenero kontzeptuak desberdintzeko taula  

3.16. Eranskina. Orientazio sexualaren bideoa 

Bideoa: https://www.youtube.com/watch?v=FlD_4_XjhWE  

https://www.youtube.com/watch?v=FlD_4_XjhWE


Gradu Amaierako Lana. Bilboko Hezkuntza Fakultatea                                                                         47 

 

 

  

3.17. Eranskina. Orientazio sexualaren azalpenak 

3.18. Eranskina. Mitoak apurtzen jarduera 

3.19. Eranskina. Egiaren bila jarduera 

3.20. Eranskina. Gaiaren errepaso taula 

3.21. Eranskina. Ekairen istorioa 

3.22. Eranskina. Band: Zer egingo zenuke Ekairen laguna izateko edo bera 

laguntzeko? 

3.23. Eranskina. Ezjakintasunaren kontrako sendagaia: abestea jarduera 

3.24. Eranskina. Bidegabekeriaren aurkako borroka guztion artean irabaziko 

dugu jarduera 

3.25. Eranskina. Band: Mikroipuina 

4. Eranskina. Balioztatze proba 

4.1. Eranskina.  Sentitzen zarena zara material digital berritzailearen 

erabiltzaileen hezkuntza-maila 

 

  



Gradu Amaierako Lana. Bilboko Hezkuntza Fakultatea                                                                         57 

 

 

  

4.2. Eranskina. Sentitzen zarena zara material digital berritzailearen 

ikaskuntza-garapena 

4.3. Eranskina. Sentitzen zarena zara material digital berritzailearen bidez 

ikasitako aipagarriena 

4.4. Eranskina. Sentitzen zarena zara material digital berritzailearen 

egokitasuna 

4.5. Eranskina. Sentitzen zarena zara material digital berritzailearen gomendioa 

4.6. Eranskina. Transgenero gaiaren lanketa ikasgeletan 

 

 

 

 

 

 

 


